Сабақтың тақырыбы: «Мен - патриотпын».
Сабақ арқауы: МЕН –КІШІ ОТАНЫМНЫҢ ПАТРИОТЫМЫН.

«Өз Отанының патриоты болу – бұл Қазақстанды өз жүрегінде ұстау!»
                                                                                                      Н.Ә. Назарбаев
Мақсаты: қоғамда өздерін көрсете  және өз еліне пайдалы бола алатын, Жаңа Қазақстандық Патриотизмнің құндылықтары мен мұраттары жүйесін иеленетін білім алушы-патриот тәрбиелеу.
Міндеттері:
- білім алушылардың жаңа білімді, ақпараттық ресурстарға сүйене отырып зияткерлік қажеттіліктерін меңгеруін қамтамасыз ету;
- білім алушылардың ұлттық рәміздер, негізгі құндылықтар, жаңа қазақстандық патриотизм, мәдени-генетикалық код, «Мәңгілік Ел», жаңғырту, ұлттық сана, бәсекеге қабілеттілік, прагматизм, ұлттық бірегейлік, меритократикалық  қоғам», «білімнің салтанат құруы» ұғымдарын меңгеруге көмектесу;
- білім алушылардың зерттеу, шығармашылық, коммуникативтік құзыреттіліктерін дамыту;
- білім алушыларды зияткерлік және шығармашылық  дамыту; 
- жастардың бойында жоғары патриоттық сананы қалыптастыру;
– Қазақстандық патриотизмді және белсенді азаматтық ұстанымды ынталандыру.
Сабақтың ресурстық картасы.
 Ресімдеу.Мемлекеттік Елтаңба, Мемлекеттік Ту бейнеленген плакаттар.
Қазақстан Республикасының картасы (физикалық, саяси). Қазақстан экономикасының  әртүрлі саласына үлес қосқан атақты адамдардың суреттері және т.б. 
Музыкалық және бейне көркемдеу. Мемлекеттік Әнұранның, «Атамекен», «Менің Қазақстаным» әндерінің аудиожазбасы, «Менің Қазақстаным» бейнеоролигі, «Astana EXPO – 2017 5 ғимараты» бейне
Сабақтың техникалық құрал-жабдықтары: компьютер.
Үлестірмелі материалдар.
Патриотизм, Отан туралы өлеңдер мен нақыл сөздер, тіл туралы, еңбек туралы мақал-мәтелдер және т.б.
Зерттеу әдістері: «Ойлану». «Басқа адамнан сұрау». «Қадағалау (Фото, сурет)», «Ақпаратты кітаптардан, газет-журналдардан алу».
Барысы: 
1.    Ұйымдастыру.
2.    Мұғалімнің кіріспе сөзі:
-Отан – әр адамның жүрегіне жылы тиер қасиетті сөз.Отан –сенің туған елің, туған жерің, дос –жарандарың, туған туысқаның. Отан- бұл өзіңнің тұратын, өмір сүретін, қызмет ететін жерің. Отан адам үшін біреу ғана. Отанды анаға теңейді. Себебі, Отан сендерді анаңдай қорғайды, көмектеседі, күш береді.Біз Отанымызды, елімізді сүйеміз. Біз, Қазақстанның патриотымыз!
  Отан деген не, кім қалай түсінеді?
Шыңғыс:   Отан дейміз от жаққан жерімізді,
                    Отан дейміз өсірген елімізді.
                    Отан дейміз туған жер, атамекен – 
                    Биік тау, орман, тоғай көлімізді.
Ақнұр:      Отан дейміз кең-байтақ астананы,
                 Жасыл жайлау, жаңа жол, жас қаланы.
                  Отанның шеті де жоқ, шегі де жоқ,
                  Ол бірақ өз үйіңнен басталады.
Әділхан:        Отан- тарих, Отан – тіл,
                   Жасаған елің, өз- халқың.
                   Отан – өлең, Отан-жыр,
                   Көтерген көкке ел даңқын.
Сафира:    Отан – сенің ата-анаң,
                    Отан – досың, бауырың,
                    Отан – өлкең, астанаң,
                    Отан – аудан, ауылың.
Лейла:        Отан – осы достарым,
                     Көңілге мұны түйе біл!
                     «Отан» деп өс жас қауым,
                     Оны ардақтап сүйе біл!
Топтық жұмыс. Синквейн әдісі.
«Патриот болу нені білдіреді?». 1-ші және 2-топ мүшелері  ойланып, жауаптарын қағазға түсіреді, топтан 1-2 оқушы шығып жауаптарын ортаға ұсынады.
Ұжымдық шығармашылық іс: 
1. «Қала, ауылды түрлендіруге менің отбасымның үлесі» (әркім  өз суреттерін қорғайды) фото-көрмесі
2. «Мен - қала құрлысшысымын» рөлдік ойыны
 («Лего» конструкторынан қала, ауылдың жаңа бөлігінің  макетін жасау) және т.б. 
3. «Қазақстанның болашағы - менің болашағым» атты оқушылардың жазып келген шығармаларын тыңдау.
Ән «Көк тудың желбірегені».
Қортынды: - Міне, балалар, бүгін өздеріңді Тәуелсіз еліміздің болашағы екендеріңді, яғни, нағыз азамат екендіктеріңді көрсете білдіңдер. Белгілі ақын атамыз Ж. Молдағалиев: 
                         Өткеніңді еске алсаң, 
                         Өскеніңнің белгісі. 
                         Өткеніңді ұмытсаң, 
                         Өшкеніңнің белгісі, 
- деген екен.
ПАТРИОТИЗМ ген арқылы  қаланбайды, бұл  - жеке тұлға, азамат, патриот ретінде өзін-өзі білдіру, мемлекет өміріне белсене қатысу арқылы барлық қоршаған ортамен қалыптасатын әлеуметтік сапа.
Сезімдерді қамтитын сезімдік-эмоционалдық мынадай қасиеттерді атап айтқым келіп тұр:
- кіші отанына деген сүйіспеншілік; 
- өз халқының мүмкіндіктері мен күштеріне сену; 
- өз ұлтына тиесілі болғанына мақтаныш; 
- Отанның тарихтағы рөлі мен ұлылығын түсіну; 
- ұлттық мәдениетке деген махаббат;
- Отанын қорғауға дайын болу. 
Ана тіліміз, Елтаңбамыз, Туымыз, Ата заңымыз, Әнұранымызды бойындағы бойтұмарындай сақтап қана қоймай, қашанда еліміздің, жеріміздің еркіндігін сақтар мықты ұрпақ, мықты азамат болатындарыңа сенімім мол. Жолдарың ашық, жарқын болсын, Тәуелсіз елдің азаматтары! 

Рефлексия. «Тегтер бұлты» инновациялық тәсілі. 
Сабақ өткізу нәтижесінде білім алушылар:
- патриотизмге өз анықтамасын бере;
- тарихи оқиғаларды атау және патриотизмге  байланысты кіші Отанының тарихымен байланысты тұлғалармен мысалдар келтіре;
- патриотизм мен оның көріністеріне өз ұстанымын ұстана алады.

